SADEA KALLACHO BOT'TISVO AITAR (08/11/2026)
MHA-DHORMPRANTIK VEDI SEVOKANCHO AITAR
Vixoi: Mhoje Sovem Rigun Ravat: Zagrutayen Jivit Jiyeyat

SURVATECHIM UTRAM:

Mogachea bhavam-bhoinnimno, aicho aitar amchea Goychea Mha-Dhormprantant
Vedi Sevokam Khatir bhettoila. Aichea sevadhormacho vixoi, "Mhoje sovem rigun
ravat: zagrutayen jivit jiyeyat” amkam ani amchea vedi sevokank, Jezunt rigun
ravun sodanch zagrut ravunk apoita. Ponnttechem doxir vo sut je porian telant
buddlolem asta te porian ti zollta. Tech bhaxen Jezunt rigun raulea xivai, zagrut
ravunk ani amchem jivit zolltem dovrunk nezo. Ami ani vedi sevokamni magnneam
vorvim, Jezunt rigun ravunk ani amchem jivit ami sodanch zagrutayen jiyeunk, Bapa
lagim hea Misachea Bolidanant magum-ia.

BHAVARTHEANCHEM MAGNNEM

1. Amchea dhormik fuddareamni, magnnea vorvim, Jezunt rigun ravun aple porjek
Somiachea yenneak sodanch zagrut ani toyaren dovrunk, tankam Bapachi kurpa
magume-ia.

2. Amchea sorkari fuddareamni, soglle torechea sonkoxttank zagrut ravunk, ani
upraslolea prosnank sadurayen fuddo korunk, tankam Bapachi kurpa magum-ia.

3. Vedi sevokamni, Misache Bhettent vedichi seva kortanam, magnnea vorvim
Jezunt rigun ravun, ani dhean-mon laun seva korunk, tankam Bapachi kurpa
magum-ia.

4. Avoi-bapaimni aplea bhurgeank borea muleam-totvamni akarun, Dev
apovnneacho ulo aikunk zagrut ravunk, adar kelear puro mhonn tankam Bapachi
kurpa magum-ia.

5. Aichea misachi mandavoll kortoleani

, zagrutaien jivit jieunk, Jezunt rigun ravunk, magnneak poilo zago diunk
tankam Bapachi kurpa magum-ia.

Bhettovnni:

Unddo-Soro ani Goribank danam:

Bapa, Jezu sovem rigun ravunk, Tuvem amkam Misachi bhett favo kelei. Tuka
chikttun ravun, ami dor disa hea somarobhnnent bhag ghetanv. Unddo-soro altarar
bodlun Jezuchem mas-rogot zaun amchea jivak ghottai dita. Ho amkam mellolo
upkar dusreank vanttunk, khunna koxi, ami gorjevontank him danam bhettoitanv.
Hem sogllem iadnikachea hatant ghalun Tuka ubartanv, Bapa.



